
UMUMIY O‘RTA TA’LIM 
MAKTABLARIDA PARAMETR 

QATNASHGAN CHIZIQLI 
TENGLAMALARNI O‘RGANISH 

BO‘YICHA BA’ZI BIR 
MULOHAZALAR

Musayeva Ziyoda Allayarovna
Toshkent davlat iqtisodiyot universitetining

“Amaliy matematika” kafedrasi dotsenti v.b.,
Iqtisodiyot fanlari falsafa doktori (PhD)

Annotatsiya: Maqolada umumiy o‘rta ta’lim maktablarida parametr qatnashgan chiziqli tenglamalarni o‘rganishning maz­
muni va metodik jihatlari yoritilgan. Chiziqli tenglamalarning yagona yechimga, cheksiz ko‘p yechimga ega bo‘lishi yoki 
yechimga ega bo‘lmasligi koeffitsiyentlar va parametr qiymatlariga bog‘liq holda tushuntirilgan. Parametrning maxsus 
qiymatlarini aniqlash, uning mumkin bo‘lgan qiymatlarini tegishli hollarga ajratish hamda har bir holatni alohida tekshirish 
usullari misollar orqali bayon etilgan. 

Shuningdek, tenglamaning aniqlanish shartlarini hisobga olish va ildizning berilgan oraliqqa tegishli bo‘lishini qo‘sh teng­
sizlik hamda tengsizliklar sistemasi yordamida aniqlash masalalari ko‘rib chiqilgan. Parametrli chiziqli tenglamalarni 
o‘rganish o‘quvchilarning mantiqiy va ijodiy fikrlashini rivojlantirish, yechimlarni izchil asoslash hamda parametrli teng
lamalarning boshqa turlarini o‘zlashtirishga tayyorlash nuqtayi nazaridan muhokama qilingan.

Kalit so‘zlar: chiziqli tenglama, parametrli chiziqli tenglama, maxsus qiymat, komponenta, parametrning mumkin bo‘lgan 
qiymatlari, qo‘sh tengsizlik, tengsizliklar sistemasi.
Abstract: This article examines the content and methodological aspects of teaching linear equations involving parame­
ters in general secondary schools. It explains how the existence of a unique solution, infinitely many solutions, or no solu­
tion at all depends on the coefficients and the values ​​of the parameters. Through various examples, the text demonstrates 
methods for identifying specific parameter values, categorizing all possible values ​​into distinct cases, and analyzing each 
case individually. 

Furthermore, it addresses considerations such as the conditions for an equation to be well-defined, as well as the use of 
compound inequalities and systems of inequalities to determine whether a solution (root) falls within a specified interval. 
The study of linear equations with parameters is discussed in the context of developing students’ logical and creative 
thinking, fostering the ability to provide consistent, well-founded solutions, and preparing them to master other types of 
parametric equations.

Key words: linear equation, linear equation with a parameter, specific value, component, possible values ​​of a parameter, 
compound inequality, system of inequalities.
Аннотация: В статье рассматриваются содержательные и методические аспекты изучения линейных уравнений с 
параметрами в общеобразовательных средних школах. Объясняется наличие единственного решения, бесконеч­
ного числа решений или отсутствие решения линейных уравнений в зависимости от коэффициентов и значений 
параметров. На примерах описываются методы определения специальных значений параметра, разделения его 
возможных значений на соответствующие случаи и проверки каждого случая отдельно. 

Также рассматриваются вопросы учета условий определения уравнения и определения принадлежности корня 
к заданному интервалу с помощью двойного неравенства и системы неравенств. Изучение параметрических 
линейных уравнений рассматривается с точки зрения развития логического и творческого мышления учащихся, 
последовательного обоснования решений и подготовки их к освоению других типов параметрических уравнений.

Ключевые слова: линейное уравнение, параметрическое линейное уравнение, собственное значение, компо­
нента, возможные значения параметра, двойное неравенство, система неравенств.

KIRISH
Umumiy o‘rta ta’lim maktablarida matematika o‘qitishning muhim vazifalaridan biri o‘quvchilarda mate

matik tushunchalarni anglash, ular o‘rtasidagi bog‘lanishlarni aniqlash va masalalarni mantiqiy asosda yechish 
ko‘nikmalarini shakllantirishdir. Bu jarayonda tenglamalarni o‘rganish alohida ahamiyatga ega. Tenglama 
tushunchasi dastlab arifmetik amallarning noma’lum komponentini topish orqali shakllantiriladi, keyinchalik esa 
algebraik ifodalar va teng kuchli almashtirishlar yordamida rivojlantiriladi. Chiziqli tenglamalarni puxta o‘zlash
tirish murakkabroq algebraik masalalarni o‘rganish uchun zarur tayanch yaratadi.

Chiziqli tenglamalarni yechishda amallarni bajarish bilan birga, yechimning mavjudligi va sonini aniqlash 
ham muhimdir. Umumiy ax = b ko‘rinishidagi tenglamada a ≠ 0 bo‘lsa, b ning har qanday haqiqiy qiymatida 
yagona yechim mavjud bo‘ladi. a = 0 bo‘lganida esa ozod hadning qiymatiga qarab tenglama cheksiz ko‘p 
yechimga ega bo‘lishi yoki yechimga ega bo‘lmasligi mumkin. Ushbu holatlarni farqlash o‘quvchilarga tengla­
mani yechish faqat noma’lumning son qiymatini topishdan iborat emasligini tushunishga yordam beradi.

Parametr qatnashgan chiziqli tenglamalar mazkur bilimlarni umumlashtirish va chuqurlashtirish imkonini 
beradi. Bunday tenglamalarda parametrning o‘zgarishi noma’lum oldidagi koeffitsiyentga, ozod hadga va nati­
jada yechimlar to‘plamiga ta’sir ko‘rsatadi. Shuning uchun ularni yechishda parametrning ayrim qiymatlarini 
tekshirish bilan cheklanmasdan, barcha mumkin bo‘lgan holatlarni qamrab oluvchi tahlil talab etiladi. Para­
metrning maxsus qiymatlarini aniqlash va tenglamani shu qiymatlar asosida alohida hollarga ajratish ushbu 
tahlilning asosini tashkil etadi.

Mavzuni o‘rganishda parametr bilan noma’lumning vazifalarini farqlash, nolga teng bo‘lishi mumkin 
bo‘lgan ifodaga bo‘lishdan oldin tegishli shartlarni tekshirish hamda dastlabki tenglamaning aniqlanish sohasini 
saqlashga e’tibor qaratish zarur. Ayniqsa, kasrli ifodalar qatnashgan tenglamalarda algebraik almashtirish nati­
jasida topilgan ildizning boshlang‘ich shartlarga muvofiqligini tekshirish muhimdir. Ildizning musbat, manfiy yoki 
berilgan oraliqqa tegishli bo‘lishini aniqlashga doir topshiriqlar esa tenglamalar bilan tengsizliklar o‘rtasidagi 
bog‘lanishni ochib beradi.

Mazkur maqolaning maqsadi umumiy o‘rta ta’lim maktablarida parametr qatnashgan chiziqli tenglamalarni 
o‘rganishga doir matematik va metodik yondashuvlarni yoritishdan iborat. Shu maqsadda parametrning maxsus 
qiymatlarini topish, yechimlar sonini aniqlash, mumkin bo‘lgan holatlarni izchil tekshirish va ildizga qo‘yilgan 
shartlarni tengsizliklar yordamida ifodalash usullari misollar asosida ko‘rib chiqiladi. Bunday yondashuv o‘quv
chilarning shartlarni tahlil qilish, umumlashtirish va har bir javobni asoslashga yo‘naltirilgan matematik faoliya­
tini tashkil etishga xizmat qiladi.

MAVZUGA OID ADABIYOTLAR SHARHI
Parametr qatnashgan chiziqli tenglamalarni o‘rganishning nazariy va metodik asoslari matematika o‘qitish 

metodikasi, elementar matematika hamda parametrli masalalarni yechishga bag‘ishlangan adabiyotlar bilan 
bog‘liq. Mazkur manbalar mavzuni tushunchalarni shakllantirish, algebraik almashtirishlarni asoslash va para­
metr qiymatlariga qarab yechimlarni tekshirish nuqtayi nazaridan yoritishga xizmat qiladi.

S. Alixonovning “Matematika o‘qitish metodikasi” darsligida matematika ta’limining maqsadi, mazmuni, 
metodlari va vositalari o‘rtasidagi munosabatlar pedagogik hamda didaktik jihatdan bayon etiladi. Ushbu 
yondashuv parametrli chiziqli tenglamalarni o‘rgatishda avval o‘zlashtirilgan bilimlarga tayanish, tushunchalar 
o‘rtasidagi bog‘lanishlarni ochish va topshiriqlarni izchil tanlash uchun umumiy metodik asos beradi. Xususan, 
oddiy chiziqli tenglamadan parametr qatnashgan tenglamaga o‘tishda koeffitsiyentlarning vazifasini tushunti­
rish muhim o‘rin tutadi.[1]

P. T. Dybov va V. A. Oskolkovning “Задачи по математике” to‘plami ko‘rsatmalar va yechimlar bilan berilgan 
matematik masalalarni o‘z ichiga oladi. Bunday manbalardan mavzuga mos topshiriqlarni tanlashda, yechish 
bosqichlarini muhokama qilishda va o‘quvchilarning mustaqil ishlashini tashkil etishda foydalanish mumkin. 
Parametrli tenglamalar uchun topshiriq tanlash esa hisoblash amallari bilan birga, yechimning mavjudlik shart­
larini tekshirishni ham nazarda tutishi lozim. [2]

V. N. Litvinenko va A. G. Mordkovichning “Практикум по элементарной математике: Алгебра. 
Тригонометрия” qo‘llanmasida parametrli tenglamalar, tenglamalar sistemalari va tengsizliklarga alohida 
bo‘lim ajratilgan. Unda parametrga tayin qiymat berilganda bir noma’lumli tenglama hosil bo‘lishi tushuntiriladi. 
Bu qarash parametrli tenglamani bitta hisoblash topshirig‘i sifatida emas, balki parametr qiymatlariga bog‘liq 
tenglamalar oilasi sifatida anglashga yordam beradi. [3]

A. Axlimirzaev va hammualliflarning “Parametrli masalalar” qo‘llanmasida parametr tushunchasi, parametr 
qatnashgan ifodalar, tenglamalar, tengsizliklar va funksiyalar yoritilgan. Parametr bilan noma’lumni farqlashga 
qaratilgan izohlar mazkur maqola uchun bevosita ahamiyatlidir. Ushbu farqni tushunish parametrning maxsus 
qiymatlarini aniqlash va tegishli holatlarni alohida tekshirishga tayanch yaratadi. [4]

Ko‘rib chiqilgan adabiyotlar mavzuning umumiy metodik va matematik asoslarini birlashtirish imkonini 
beradi. Mazkur maqolada shu asoslar parametr qatnashgan chiziqli tenglamalarning yechimlar sonini aniqlash, 
aniqlanish shartlarini saqlash hamda ildizning berilgan oraliqqa tegishliligini tekshirishga yo‘naltiriladi.

TADQIQOT METODOLOGIYASI
Maqolada parametr qatnashgan chiziqli tenglamalarni o‘rganishda nazariy tahlil, taqqoslash, umumlash

tirish va alohida hollarga ajratish usullaridan foydalanildi. Tenglamalarni yechish jarayoni A(a)x = B(a) ko‘rini
shiga keltirish, parametrning mumkin bo‘lgan qiymatlarini aniqlash, A(a) = 0 shartni qanoatlantiruvchi maxsus 
qiymatlarni topish va har bir holatni tekshirish asosida tashkil etildi. A(a) ≠ 0 bo‘lganda yagona yechim 
x = B(a)/A(a) orqali ifodalandi; A(a) = 0 bo‘lganda esa B(a) ning qiymatiga qarab yechimning mavjudligi va soni 
aniqlandi. 

Kasrli ifodalar qatnashgan tenglamalarda dastlab maxrajlarning nolga teng bo‘lmaslik shartlari belgilandi 
va topilgan ildizlar ushbu shartlar asosida tekshirildi. Ildizning berilgan oraliqqa tegishliligini aniqlashda uning 
parametr orqali ifodasi qo‘sh tengsizlikka qo‘yilib, hosil bo‘lgan tengsizliklar sistemasi yechildi. Misollar oddiy 
chiziqli tenglamalardan parametrli tenglamalarga, undan esa ildizga qo‘shimcha shart qo‘yilgan topshiriqlarga 
o‘tish tamoyili asosida tanlandi. Har bir yechimda bajarilgan algebraik almashtirishlarning teng kuchliligini 
asoslash va parametrning barcha mumkin bo‘lgan qiymatlarini qamrab olishga e’tibor qaratildi.

Ma’lumki, bugungi kunda tenglama tushunchasi umumiy o‘rta ta’lim maktablarining boshlang‘ich sinflari
dan boshlaboq o‘rganilmoqda. Albatta, boshlang‘ich sinflarda chiziqli tenglamalar o‘rganilsada, u yerda chiziqli 
tenglama nomi aytilmaydi. Boshlang‘ich sinflarda tenglamani arifmetik amallarni bajarishda ularda qatnasha­
yotgan komponentalardan biri noma’lum bo‘lgan xolda uni topish sifatida qaraladi. Masalan, 10 soniga nechani 
qo‘shsak 25 (10 + x = 25) bo‘ladi; Masalan, 27 sonidan nechani ayirsak 17 (27 - x = 17) soni xosil bo‘ladi; 15 
sonini nechaga ko‘paytirilsa 60 (15 ∙ x = 60) soni xosil bo‘ladi; 18 sonini nechaga bo‘lsak 6 (18: x = 6) soni xosil 
bo‘ladi va xokazo.

Tenglamalarni tizimli o‘rganish VIII sinfda chiziqli tenglamalarni o‘rganishdan boshlanadi. Bunda eng 
avvalo o‘quvchilar chiziqli tenglama va chiziqli tenglamaning ildizi ta’riflarini xamda chiziqli tenglamani yechish 
nimadan iborat ekanligini tushunib olishlari kerak. Chiziqli tenglamani umumiy xolda ax + b = cx + d yoki ax = b 
ko‘rinishida yoziladi. (ax + b = cx + d tenlamani ax = b ko‘rinishga osongina keltiriladi). Chiziqli tenglamalarni 
yechishda quyidagi uch xol bo‘lishi o‘quvchilarga mukammal yetkazilishgi kerak. Ular:

1.	 Agar a = 0 va b = 0 bo‘lsa, u xolda tenglama 0 ∙ a = 0 ko‘rinishga keladi va bundan x har qanday son bo‘lishi 
kelib chiqadi;

2.	 Agar a = 0 va b ≠ 0 bo‘lsa, u xolda 0 ∙ x = b ko‘rinishga keladi va bu tenglik x ning hech qanday qiymatida 
bajarilmaydi. Demak, bu xolda tenglama yechimga ega bo‘lmaydi;

3.	 Agar a ≠ 0 va b ≠ 0 bo‘lsa, u xolda 0 ∙ x = b bo‘lib, bundan x =  kelib chiqadi, ya’ni bu xolda tenglama 
yagona yechimga ega bo‘ladi.

Masalan, 3(x + 2) + 5(x - 4) = 6(x - 3) tenglama qavslar ochilib soddalashtirilgandan so‘ng x = -4 ko‘ri
nishga; 3(x + 2) + 5(x - 4) = 8(x - 3) + 10 tenglama qavslar ochilib soddalashtirilgandan so‘ng 0 ∙ x = 0 ko‘ri
nishga; 3(x + 2) + 5(x - 4) = 8(x - 3) tenglama qavslar ochilib sodalashtirilgandan so‘ng 0 ∙ x = -10 ko‘rinishga 
keladi. Birinchi holda tenglama x = -2 yagona yechimga, ikkinchi xolda tenglama cheksiz ko‘p yechimlarga, 
uchinchi xolda esa tenglama yechimga ega bo‘lmaydi.

Bu misollarda a va b lar o‘rnida tayin qiymatlar qatnashadi. Odatda shunday tenglamalar xam uchraydiki, 
ularda a va b lar (yoki ulardan biri) qandaydir parametr bo‘lib qolishi mumkin. Bunday xolda tenglamani para­
metr qatnashgan chiziqli tenglama deyiladi. Uni umumiy xolda quyidagicha yoziladi:

F(x, a) = 0 (1)

Bu tenglamada x noma’lum, a esa parametr. (1) tenglamadagi a ni o‘rniga turlicha qiymatlar qo‘yilsa, u 
holda turlicha tenglamalar xosil bo‘ladi. Masalan, 2a(a - 2)x = a - 2 tenglamadagi a parametrga A = {-1; 0; 1; 2; 3} 
to‘plamdan qiymatlar berilsa, u xolda quyidagi tenglamalar xosil bo‘ladi:

a = -1 bo‘lsa, u holda 6 ∙ x = -3; a = 0 bo‘lsa, u holda 0 ∙ x = -2; a = 1 bo‘lsa, u holda -2 ∙ x = -1; a = 2 bo‘lsa, 
u holda 0 ∙ x = 0; a = 3 bo‘lsa, u holda 6 ∙ x = 1.

Bu tenglamalarning ba’zilari yagona yechimga, ba’zilari cheksiz ko‘p yechimga, ba’zilari esa yechimga ega 
bo‘lmaydi.

F(x, a) = 0 tenglamadagi x parametrning qabul qiladigan qiymatlari cheksiz ko‘p bo‘lgani uchun berilgan 
tenglamadan ham cheksiz ko‘p tenglamalar hosil bo‘ladi. Ammo biz hosil bo‘lgan barcha tenglamalarni yechish 

imkoniyatiga ega emasmiz. Shuning uchun biz x parametrning qabul qiladigan qiymatlari to‘plami A ni biror 
belgiga asosan uni xosil qiladigan to‘plam ostilariga ajratamiz hamda ularda berilgan tenglamani yechamiz.

F(x, a) = 0 tenglamadagi a parametrning qiymatlar to‘palmini to‘plam ostilariga bo‘lishga a ning berilgan 
tenglamani sifat o‘zgarilshlarga olib keluvchi qiymatlari tanlanadi. Parametrning bunday qiymatlarini uning 
nazorat (maxsus) qiymatlari deb atashga kelishamis. Masalan, 2a(a - 2)x = a - 2 tenglamada nazorat nuqtalar 
a = 0 va a = 2 lardan, (a2 - a - 6)x = a + 2 tenglamada esa a = -2 va a = 3 lardan iborat. Parametr qatnashgan 
tenglamalarni bu nazorat nuqtalar va uning atrofida o‘rganamiz. Masalan, 2a(a - 2)x = a - 2 tenglamani a = 0, 
a = 2, a ≠ 0 va a ≠ 2 bo‘lgan hollar uchun alohida - alohida yechiladi. Quyida bu tenglamani yechamiz:

Aytaylik a = 0 bo‘lsin. Bu holda 0 ∙ x = 0 - 2; 0 = -2. Buni bo‘lishi mumkin emas. Demak, bu xolda tenglama 
yechimga ega emas;

Aytaylik a = 2 bo‘lsa, bu holda 0 ∙ x = 2 - 2; 0 ∙ x = 0 bo‘ladi va bu tenglik x ning har qanday qiymatlarida 
o‘rinli bo‘ladi. Demak, bu holda tenglama cheksiz ko‘p yechimga ega bo‘ladi;

Agar a ≠ 0 va a ≠ 2 bo‘lsa, u holda tenglamani yechish uchun uning har ikkala tomonini a(a - 2) ga bo‘lamiz. 
Natijada quyidagiga ega bo‘lamiz:

Javob: agar a = 0 bo‘lsa, u holda x  ; agar a = 2 bo‘lsa, u holda x har qanday son; agar a ≠ 0 va a ≠ 2 

bo‘lsa, u holda .

Parametr qatnashgan chiziqlii tenglamalarni o‘rganishda ko‘pincha quyidagicha savollar qo‘yilishi mumkin:

1.	 Quyidagi parametrli tenglama yechilsin.

2.	 Parametrning qanday qiymatida tenglama yagona yechimga ega bo‘ladi?

3.	 Parametrning qanday qiymatida tenglama yechimga ega bo‘lmaydi?

4.	 Parametrning qanday qiymatida tenglama cheksiz ko‘p yechimlarga ega bo‘ladi?

5.	 Parametrning qanday qiymatida tenglama musbat yechimga ega bo‘ladi?

6.	 Parametrning qanday qiymatida tenglama manfiy yechimga ega bo‘ladi?

7.	 Parametrning qanday qiymatida tenglamaning ildizi nolga teng bo‘ladi?

8.	 Parametrning qanday qiymatida tenglamaning yechimi biror x0 sondan katta bo‘ladi?

9.	 Parametrning qanday qiymatida tenglamaning yechimi biror x0 sondan kichik bo‘ladi?

10.	 Parametrning qanday qiymatida tenglamaningg yechimi (x1; x2) oraliqda bo’ladi.

Quyida bularning ba’zilariga doir misollar keltiramiz:

1.  tenglama yechilsin.

Yechish: bu yerda x noma’lum, m esa parametr bo‘lib, ular (m − 1)(x + 3) ≠ 0, ya’ni m ≠ 1 va x ≠ -3 shartlarni 
qanoatlantirishi kerak. Tenglamani yechish uchun uning xar ikkala tomonini (m - 1)(x + 3) ga ko‘paytiramiz.

3mx - 5+(3m - 11)(x + 3) = (m - 1)(2x + 7), 3mx - 5 +3mx + 9m - 11x - 33 =
= 2mx + 7m - 2x - 7, 4mx - 9x = 31 - 2m,
(4m - 9)x = 31 - 2m
Hosil bo‘lgan bu tenglamada m = 2,25 maxsus qiymatdir. Agar bu tenglamada
m = 2,25 bo‘lsa, oxirgi tenglama 0 ∙ x = 2,25 ko‘rinishga keladi. Bu tenglama yechimga ega emas.

Agar m ≠ 2,25 bo‘lsa, oxirgi tenglamadan  ni topamiz.

Endi m ning 2,25 dan farqli qiymatlarida x ning qiymati -3 ga teng bo‘ladiganlari bor yoki yo‘qligini aniqlaymiz. 

Buning uchun  ga nisbatan yechamiz.

.

Demak, berilgan tenglama m ≠ -1, m ≠ 2,25 va m ≠ -0,4 bo‘lganda x =  dan iborat yagona 
yechimga ega bo‘ladi.

Javob: m ≠ -1, m ≠ 2,25 va m ≠ -0,4 bo‘lsa, .

2. a parametrning qanday qiymatlarida ax - 2a = 3 tenglamaning yechimi (-2; 1) oraliqda bo‘ladi?
Yechish: Berilgan tenglama parametr qatnashgan chiziqli tenglamadir. Undan ax - 2a = 3 yoki ax = 2a + 3. 

Demak, bu tenglamada parametrning maxsus qiymati a = 0 dan iborat. Shuning uchun biz berilgan tenglamani 
a = 0 va a ≠ 0 xollarda yechamiz.

a = 0 bo‘lsa, 0 ∙ x = 0 + 3, 0 = 3 bo‘ladi. Demak, bu xolda tenglama yechimga ega emas.

a ≠ 0 bo‘lsa, u xolda  bo‘ladi.

Endi masala shartini e’tiborga olsak, biz  qo‘sh tengsizlikni yechishimiz kerak. Bu qo‘sh 
tengsizlik quyidagi sistemaga teng kuchli:

Javob: 

(a2 - 9)x = a3 + 27 tenglama yechilsin.
Yechish: Berilgan tenglama parametr qatnashgan chiziqli tenglamadir. Parametrning mumkin bo‘lgna 

qiymatlari R dan iboratdir. Parametrning maxsus qiymatlari a2 - 9 = 0 ni qanoatlantiuvchi qiymatlaridan, ya’ni 
a = -3 va a = 3 lardan iborat. Demak, biz quyidagi hollarni qarashimiz kerak:

1) a = -3; 2) a = 3; 3) a ≠ −3 va a ≠ 3.
Agar a = -3 bo‘lsa, u xolda berilgna tenglama 0 ∙ x = (-3)3 + 27, 0 ∙ x = 0 ko‘rinishga keladi. Demak bu xolda 

x   R dan iborat.
Agar a = 3 bo‘lsa, u xolda berilgna tenglamadan

Javob: Agar a = -3 bo‘lsa, x  R; agar a = 3 bo‘lsa, x  ; agar x ≠ 3 bo‘lsa,

.

(a3 - a2 - 4a + 4)x = a - 1 tenglama yechilsin.
Yechish: Berilgan tenglama a parametrga bog‘liq chiziqli tenglama. Parametrning maxsus qiymatlarini 

topish uchun a3 - a2 - 4a + 4 ifodani ko‘paytuvchilarga ajratamiz.
a3 - a2 - 4a + 4 = a2(a - 1) - 4(a - 1) = (a - 1)(a2 - 4) = (a - 1)(a - 2)(a + 2) bo‘lgani uchun berilgan tenglamani 

quyidagi ko‘rinishda yozishimiz mumkin:
(a3 - a2 - 4a + 4)x = a - 1, (a - 1)(a - 2)(a + 2) x = a - 1
Demak, maxsus qiymatlar a = 1, a = 2 va a = -2 lardan iborat ekan. Shunday qilib, biz berilgan tenglamani 

a = 1, a = 2 , a = -2, a ≠ 1, a ≠ 2 va a ≠ -2 lar uchun yechamiz.

1)	 a = 1 bo‘lsa, berilgan tenglama 0 ∙ x = 0 ko‘rinishga keladi va bu xolda tenglama cheksiz yechimga ega 
bo‘ladi;

2)	 a = 2 bo‘lsa, berilgan tenglama 0 ∙ x = 1 ko‘rinishga keladi va bu xolda tenglama yechima ega bo‘lmaydi;

3)	 a = -2 bo‘lsa, berilgan tenglama 0 ∙ x = -3 ko‘rinishga keladi va bu xolda tenglama yechima ega bo‘lmaydi;

a ≠ 1, a ≠ ±2 bo‘lsa, berilgan tenglamadan  ni topamiz. Demak, bu xolda 
tenglama yagona yechimga ega.

Javob: a = 1 bo‘lsa x  R; a = ±2 bo‘lsa, x  ; a ≠ 1, a ≠ ±2 bo‘lsa, x = .

Umumiy o‘rta ta’lim maktablarida parametr qatnashgan tenglamalar, jumladan, parametr qatnashgan chiziqli 
tenglamalarni o‘rganish uchun aloxida vaqt ajratilmagan. Ammo parametr qatnashmagan chiziqli tenglamalarni 
yechish bo‘yicha yetarlicha bilimlar shakllantirilgandan so‘ng o‘quvchilar bilan parametr qatnashgan chiziqli 
tenglamalarni yechishga o‘tish mumkin. Bunday tenglamalarni yechish jarayonida o‘quvchilarning ijodiy fikrlash 
qobiliyatlari yanada rivojlanadi va keyinchalik parametrli tenglamalarning boshqa sinflarini o‘rganish chun zamin 
yaratiladi.

TAHLIL VA NATIJALAR
Parametr qatnashgan chiziqli tenglamalar tahlili yechimlar sonini aniqlashda noma’lum oldidagi koeffit­

siyentning nolga aylanish holatlarini alohida tekshirish muhimligini ko‘rsatadi. Jumladan, 2a(a - 2)x = a - 2 
tenglamada parametrning maxsus qiymatlari a = 0 va a = 2 dan iborat. a = 0 bo‘lganda tenglama yechimga ega 
emas, a = 2 bo‘lganda esa barcha haqiqiy sonlar uning yechimi bo‘ladi.

a ≠ 0 va a ≠ 2 shartlarda yagona yechim x = 1/(2a) ko‘rinishida ifodalanadi. Bu misol umumiy ko‘paytuvchini 
qisqartirishdan oldin uning nolga teng bo‘lish imkoniyatini tekshirish zarurligini ochib beradi. Ildizga qo‘shimcha 
shart qo‘yilganda esa parametrning maxsus qiymatlarini aniqlash bilan birga, tengsizliklarni yechish talab etiladi.

Masalan, ax - 2a = 3 tenglamaning ildizi (-2; 1) oraliqda bo‘lishi uchun a ≠ 0 shartda x = 2 + 3/a ifoda hosil 
qilinib, -2 < 2 + 3/a < 1 qo‘sh tengsizlik yechiladi. Natijada -3 < a < −3/4 ekanligi aniqlanadi. (a² - 9)x = a³ + 27 
tenglamada a = -3 bo‘lganda cheksiz ko‘p yechim, a = 3 bo‘lganda esa yechimsizlik holati yuzaga keladi; a ≠ ±3 
bo‘lganda yagona yechim x = (a² - 3a + 9)/(a - 3) ga teng.

Shuningdek, (a³ - a² - 4a + 4)x = a - 1 tenglamaning koeffitsiyentini (a - 1)(a - 2)(a + 2) ko‘rinishida ajratish 
orqali maxsus qiymatlar a = 1 va a = ±2 ekanligi topiladi. a = 1 da barcha haqiqiy sonlar yechim bo‘ladi, a = ±2 
da yechim mavjud emas, qolgan qiymatlarda esa x = 1/(a² - 4) yagona yechim olinadi.

Ko‘rib chiqilgan misollar parametrli tenglamalarni yechishda umumiy formulani topish va maxsus holatlarni 
tekshirish o‘zaro bog‘liq bosqichlar ekanini ko‘rsatadi. Ularni izchil tashkil etish javobning to‘liqligini ta’minlaydi 
hamda o‘quvchilarni shartlarni tahlil qilish va algebraik amallarni asoslab bajarishga yo‘naltiradi.

XULOSA VA TAKLIFLAR
Umumiy o‘rta ta’lim maktablarida parametr qatnashgan chiziqli tenglamalarni o‘rganish o‘quvchilarning 

tenglama, koeffitsiyent va yechim tushunchalari haqidagi bilimlarini chuqurlashtirish imkonini beradi. Bunday 
tenglamalarni yechishda asosiy e’tibor parametrning mumkin bo‘lgan qiymatlarini aniqlash, maxsus qiymatlarni 
ajratish va har bir holatni izchil tekshirishga qaratilishi lozim. Noma’lum oldidagi koeffitsiyent nolga teng bo‘lma­
ganida yagona yechimni topish, koeffitsiyent nolga aylanganida esa ozod hadni tekshirish yechimlar to‘plamini 
to‘liq tavsiflashning asosini tashkil etadi.

Kasrli ifodalar bilan ishlashda aniqlanish shartlarini saqlash, ko‘paytuvchilarni qisqartirishdan oldin ularning 
nolga teng bo‘lish holatlarini hisobga olish algebraik almashtirishlarning to‘g‘riligini ta’minlaydi. Ildizning berilgan 
oraliqqa tegishliligiga doir topshiriqlar tenglamalar va tengsizliklar o‘rtasidagi bog‘lanishni anglashga yordam 
beradi.

Mavzuni o‘qitishda oddiy chiziqli tenglamalardan parametrli tenglamalarga bosqichma-bosqich o‘tish, 
misollarni murakkablik darajasiga ko‘ra tanlash va javoblarni asoslashga yo‘naltirilgan savollardan foydalanish 
maqsadga muvofiqdir. Ushbu yondashuv o‘quvchilarning holatlarni taqqoslash, umumlashtirish, mustaqil mulo­
haza yuritish hamda matematik yechimning to‘liqligini tekshirish ko‘nikmalarini shakllantirishga xizmat qiladi.

Foydalanilgan adabiyotlar ro‘yxati:
1.	 Alixonov S. Matematika o‘qitish metodikasi. T.: “Tafakkur bo‘stoni”, 2011-385b.
2.	 П.Т.Дыбов, Б.А.Осколков. Задачи по математике. М.: ОНИКС. Мир и образование, 2006г.-464с.
3.	 В.Н.Литвиненко, А.Г.Мордокович. Практикум по элементарной математике. М.: Просвещение, 1991.-352с.
4.	 A.Axlimirzaev. Parametrli masalalar. T.: Innovatsiya-Ziyo, 2019. - 90b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

